
Devaih Kritam 02 Devi Stotram

దేవైః  కృతం ౨ దేవీస్తోత్రమ్

దేవా ఊచుః ।
శివే శర్వాణి కల్యాణి జగదమ్బ మహేశ్వరి ।
త్వాం నతాస్సర్వథా దేవా వయం సర్వార్తినాశినీమ్ ॥ ౯॥
న హి జానన్తి దేవేశి వేదాశ్శాస్త్రాణి  కృత్స్నశః ।
అతీతో మహిమా ధ్యానం తవ వాఙ్మనసోశ్శివే ॥ ౩.౪.౧౦॥
అతద్వ్యావృత్తితస్తాం వై చకితం చకితం సదా ।
అభిధత్తే శ్రుతిరపి  పరేషాం కా కథా మతా ॥ ౧౧॥
జానన్తి బహవో భక్తాస్త్వత్కృపాం  ప్రాప్య  భక్తితః  ।
శరణాగతభక్తానాం న కుత్రాపి  భయాదికమ్ ॥ ౧౨॥
విజ్ఞప్తిం   శ‍ృణు సుప్రీతా  యస్యా దాసాస్సదామ్బికే ।
తవ దేవి మహాదేవి హీనతో వర్ణయామహే  ॥ ౧౩॥
పురా దక్షసుతాభూత్వా సఞ్జాతా  హరవల్లభా  ।
బ్రహ్మణశ్చ  పరేషాం వా నాశయత్వమకం మహత్ ॥ ౧౪॥
పితృతోఽనాదరం ప్రాప్యాత్యజః  పణవశాత్తనుమ్ ।
స్వలోకమగమస్త్వం చాలభద్దుఃఖం  హరోఽపి హి ॥ ౧౫॥
న హి జాతమ్ప్రపూర్ణం  తద్దేవకార్యం  మహేశ్వరి ।
వ్యాకులా మునయో దేవాశ్శరణం త్వాం గతా వయమ్ ॥ ౧౬॥
పూర్ణం  కురు మహేశాని నిర్జరాణాం  మనోరథమ్ ।
సనత్కుమారవచనం సఫలం స్యాద్యథా శివే ॥ ౧౭॥
అవతీర్య క్షితౌ దేవి రుద్రపత్నీ  పునర్భవ ।
లీలాం కురు యథాయోగ్యం ప్రాప్నుయుర్నిర్జరాస్సుఖమ్   ॥ ౧౮॥
సుఖీ స్యాద్దేవి  రుద్రోఽపి  కైలాసాచలసంస్థితః   ।
సర్వే భవన్తు సుఖినో దుఃఖం నశ్యతు కృత్స్నశః ॥ ౧౯॥

దేవైః  కృతం ౨ దేవీస్తోత్రమ్

ఇతి శివపురాణే రుద్రసంహితాయాం  పార్వతీఖణ్డే చతుర్థాధ్యాయాన్తర్గతం 
దేవైః  కృతం దేవీస్తోత్రం  సమాప్తమ్ ।

శివపురాణ । రుద్రసంహితా  । పార్వతీఖణ్డ । అధ్యాయ ౪/౯-౧౯॥

